
				এই পাতাটির মুদ্রণ সংশোধন করা প্রয়োজন। 
সহরতলী
হইয়া গেল। এ কি আশ্চৰ্য্য ব্যাপার ।
সুবৰ্ণ আবার প্রায় আত্মহারা হইয়া বলিল, “দেখেছি। যশোদাদিদি, দেখেছি ?” যশোদা সংক্ষেপে বলিল, “দেখেছি।” সোজাসুজি চেনা না থাক, সত্যপ্ৰিয়র পরিচয় যশোদা কিছু কিছু জানে। এত দামী জিনিষের দাম না তুলিয়া কি সত্যপ্রিয় ছাড়িবে ? হয়তো ইতিমধ্যেই কিছু দাম তুলিয়া নিয়াছে। যে খাটুনিটাই জ্যোতিৰ্ম্ময় খাটে, মানুষ হইয়া গাধার
さI○ 」
সকাল সকাল খাইয়া যশোদা বাড়ী ফিরিবে ভাবিয়ছিল, কিন্তু সেটা সম্ভব হইল না । মেয়েদের খাইতে বসানোর সময় এমনি বিশৃঙ্খল দেখা গেল চারিদিকে যে কখন মেয়েদের দেখিয়া শুনিয়া খাওয়ানোর ভারটা যশোদার ঘাড়ে আসিয়া চাপিয়া গেল সে নিজেই টের পাইল না, যশোদাকে দেখিয়া মেয়েদের মধ্যে ফিসফাস গুজ গাজের অন্ত ছিল না, মাঝে মাঝে হাসা হাসিও চলিতে লাগিল, কোন ফাকে কোথা হইতে একটা ফাজিল মেয়ে ডাকিয়াও বসিল, “ওগো হিড়িম্বা, এদিকে একটু চাটনি।”
এসব যশোদা গায়ে মাখে না, অভ্যাস আছে। যেদিক হইতে ডাক আসিয়াছিল, সেদিকে মুখ ফিরাইয়া হাসিমুখে সে বলিল, “খুকী-পুতুল কে চাটনী চাইলে গা ? পাপর নেবে ? ?
অনেক রাত্রে নিজের অন্ধকার ঘুমন্ত পুরীতে ফিরিয়া যশোদার কিন্তু কেমন একটু অস্বস্তি বোধ হইতে লাগিল। হিড়িম্বা ? হিড়িম্বার মত দেখায় নাকি তাকে ? আলো জালিয়া যশোদা আয়নায় নিজের মুখখানা একবার দেখিল, কিন্তু এতটুকু আয়নায় শুধু নিজের মুখ দেখিয়া কি বোঝা যায় তাকে হিড়িম্বার মত দেখায় কিনা । আয়নাটি দেয়ালে লটকাইয়া দিয়া বাহিরে আসিয়া যশোদা এটো থালা আর পাতা গুণিয়া দেখিল । একজন খায় নাই। ধনঞ্জয় না কি ?
ভাবিতে ভাবিতে ধনঞ্জয় কোথা হইতে সামনে আসিয়া দাড়ায়। বলে, “শোন বলি চাদের মা, কাল ভোৱে আমি দেশে ফিরে যাব।”
‘বটে নাকি ? তা বেশ তো ।” “কত পাবে বল দিকি, পাওনাটা মিটিয়ে দিই তোমার।’ “পাওনা মিটিয়ে দেবার জন্যে না খেয়ে রাত দুটো পৰ্যন্ত জেগে বসে রয়েছ ?
TðI

